
					Kaca iki wis divalidasi

gara Republik Indonesia, kepéngin njajah manèh. Kepeksa,

bangsa lan Pamaréntah Republik Indonesia ngadani perang

mungsuh bangsa Walanda, mbélani tanah wutah getih.



 Lagi ing taun 1961 bangsa Indonesia klakon bisa miwiti

mbangun wadhuk, kanggo nanggulangi kurdane Kali Citarum ing

mangsa rendheng. Wadhuk kuwi mapané ana ing Désa Jatilu-

hur, klebu wewengkoné Kabupatèn Purwakarta. Wragad kang-

go mbangun wadhuk kuwi udakara selawé yuta dholar Amerika

Serikat.



 Sawisé sengkud makarya, bangsa Indonesia katurutan se-

dyané. Ing taun 1967 anggoné mbangun wadhuk mau wis ram-

pung. Lan, nalika tanggal 25 Agustus taun 1967 Pejabat Presi-

den Republik Indonesia Bapak Suharto kepareng ngresmekaké

wadhuk mau, kang banjur diparingi jeneng Wadhuk Serbaguna

Jatiluhur, jumbuh karo mumpangaté.



 Wadhuk Jatiluhur diarani wadhuk serbaguna, jalaran pan-

cèn pigunané ora sethithik. Wadhuk mau kajaba bisa nang-

gulangi bebaya banjir, uga kuwawa ngoncori sawah maèwu-

èwu héktar, bisa ngubengaké turbin listrik sing bisa ngasilaké

listrik atusan milyun kilowat. Kajaba kuwi, Wadhuk Jatiluhur

uga dadi papan kanggò miyara iwak loh.



 Saliyané kuwi, wadhuk Jatiluhur sing mapané ana ing tengah-

tengahing tanah pegunungan sing asri, uga dadi papan palan-

congan kang nengsemaké. Ing kana wong-wong kang padha

mlancong saperlu ngénggar-énggar ati bisa dolanan ski air, ten-

nis, praon, lan uga mancing. Sing kepengin memangan, ing ka-

na uga dicepaki restoran. Réstoran kuwi ana sing digawé ing sa-

dhuwuré drum-drum sing kumambang ing sadhuwuré banyu.



 Dadi, Wadhuk Serbaguna Jatiluhur pancèn serbaguna te-

nan. Liré, Wadhuk Jatiluhur pancèn gedhé paédahé tumrap

rakyat ing sakiwa-tengené, sumrambahe tumrap bangsa lan ne-

gara, kang lagi sengkut nindakaké pembangunan nasional.

 




B. Wangsulana kang patitis!



 

1. Biyèn, saben mangsa rendheng wong-wong ing sakiwa-

tengené Kali Citarum padha nandhang sangsara. Apa sa-

babé?

